
...këtu nuk ka asgjë pasive

NE SHTËPI
Mos pini duhan në shtëpi – nëse jeni pirës i 
duhanit atëherë pini jashtë dhe kërkoni nga të 
tjerët qe t’a bëjnë të njëjtën.

KUR JENI JASHTË
Shkoni në lokale apo restorante ku është e 
ndaluar pirja e duhanit. Nëse vendet që i 
preferoni nuk kanë hapësira për mospirje të 
duhanit, pyetni përgjegjësin e atij vendi se pse 
nuk kanë –Ata nuk do të sigurojnë hapësira të 
tilla poqese nuk e dinë se myshteritë e tyre i 
kërkojnë. Nëse dikush ndez cigaren në hapësirë 
ku kjo është e ndaluar kërkoni nga përgjegjësi 
që të reagojë.

Nëse dilni me një grupë të përzier të pirësve 
dhe mospirësve të duhanit, uluni në hapësirë 
të paraparë për mospirje të duhanit - poqese 
dikush dëshiron të pijë duhan mund ta bëjnë 
këtë në hapësirën e paraparë për pirje të 
duhanit apo të dalin jashtë për disa minuta. 

NË VETURË
Pirja e duhanit në vende të mbyllura, si në 
veturë për shembull, krijon një rreth shumë të 
ndotur. Nëse pini duhan, bëjeni këtë para se të 
niseni apo bëni pushime të shkurtra për pirje të 
duhanit gjatë udhëtimeve të gjata.

NË VENDIN E PUNËS
Punëdhënësi juaj ka për detyrë të mbrojë 
shëndetin tuaj – pyetni ata për politikën e 
organizatës në lidhje me pirjen e duhanit. 
Politika për ndalesë të pirjes së duhanit në 
vendin e punës mbron shëndetin e të gjithë 
të punësuarve, duke i përfshirë edhe pirësit 
e duhanit. Studimet tregojnë se ata pijnë më 
pak duhan atëherë kur kjo është e ndaluar në 
vendin e tyre të punës.

Në fund, mënyra më e mirë të mbroni secilin 
nga duhani është që të mos e pini më atë.

Kjo kampanjë nuk do të kishte qenë e mundur të realizohet pa përkrahjen 

e gjerë të Agjencisë për Promovim të Shëndetit të Irlandës Veriore dhe 

lejes së përdorimit të kampanjës së tyre të shtypur dhe reklamës televizive 

“Në fytyrën tuaj”; si dhe Abbott Mead Vickers BBDO Limited për leje të 

përdorimit të reklamës televizive “Fëmijë që pinë duhan”

Edhe nëse vet nuk jeni pirës të duhanit, 
thithja e tymit të huaj mund të ju dëmtojë 
shëndetin. Thithja e tymit të duhanit të huaj 
quhet pirje pasive e duhanit (ose ndonjëherë 
edhe pirje e pavullnetshme e duhanit apo pirje 
e dorës së dytë).

Tymi i cili shpërndahet nga maja e ndezur e 
cigares është në fakt shumë më toksik sesa 
tymi i thithur (nëpërmjet të filtrit) nga ana 
e pirësit të duhanit. Ajri në një dhomë ku 
pihet duhani përmban rreth 4. 000 substanca 
kimike, dhe 60 prej tyre janë të njohur si 
shkaktar të kancerit.

Thithja indirekte e tymit të duhanit në shtëpi, 
punë apo në një lokal, mund të ketë ndikim 
afatshkurtër, si për shembull irritim të syve 
dhe të fytit apo kollitie. Por ndikimet afatgjate 
të pirjes pasive të duhanit janë shumë më të 
rrezikshme.

Pirja e regullt pasive e duhanit mund të rrisë 
rrezikun ejuaj për:
•	 Kancer në mushkëri për 20-30%
•	 Sëmundjet e zemrës për 25-35%
•	 Astma për 40-60%
•	 Sulmi për 80%

Ajrosja nuk është zgjidhje për pirjen pasive 
të duhanit. Sistemet e ventilimit të cilat 
zëvendësojnë tymin me ajër të pastër duhet 
të punojnë me shpejtësi të përafërt me ate të 
tornados që të mund të zvogëlojnë dukshëm 
rreziqet për shëndetin. Sistemet që filtrojnë 
ajrin gjithashtu nuk janë të efektshme pasiqë 
ato largojnë vetëm ato pjesëza të tymit të 
duhanit e jo edhe ato substanca kimike dhe 
gazra toksike që janë të njohura si shkaktues 
të kancerit.

Fëmijët janë në rrezik më të madh për 
shkak të mushkërive të tyre më të vogla dhe 
trupave që janë ende në rritje e sipër. Pirja 
pasive e duhanit mund të ndikojë tek foshnjet 
edhe para se të lindin ato – toksinët në tym 
depërtojnë në gjakun e nënës dhe në atë 
mënyrë aririjne tek foshnja.

Të qënit të ekspozuar ndaj tymit para apo 
pas lindjes shkakton që foshnja të ketë:
•	 Rrezik të dyfishtë nga dhimbje të 
barkut
•	 Rrezik të trefishtë për vdekje të 
papritur të foshnjes
•	 Rrezik më të madh se të trefishtë 
për t’u sëmurë nga meningjiti

Fëmijët më të rritur të cilët i janë 
ekspozuar tymit të duhanit mund të kenë 
zhvillim mental më të ngadalshëm, astmë 
dhe infektime të tjera të frymëmarrjes, si 
bronkiti, pneumonia apo bronkiolitisi dhe 
infektime të veshit të mesëm.


